
				Kaca iki durung katitiwaca
njur karepe wae piye? Yen ngene iki rak ya ngaco acara, ta? Wis pokoke
aku arep nusul Hendy.

Gandheng wis rada sauntara, Weny nyuwun pamit bali kanthi
rasa kuciwa, Weny banjur mulih. Sawise tekan ngomah Weny mlebu
kamare, Layang kang wiwit mau disimpen ana tase dibukak alon-alon.

"Wah, apa ya isine layang iki aku kok rada dheg-dhegan lan ora
tenang pikirku. Mengko gek Hendy nesu karo aku." Layang banjur
diwaca, "0, Hendy ora sida ndhaftarake ana IKIP, ta? Dadi dibatalake?
Mulane ora wani omong dhewe karo aku menehi layang wae ndadak
ditipake ibu kos. Adhuh, ibune gerah, ta?"

Jroning ati Weny duwe tekat arep nusul Hendy menyang
ndesane, kepengin ketemu lan njaluk keterangan sing sajelas-jelase.

Pancen antarane Weny lan Hendy wis suwe anggone kekancan,
nanging Weny sepisan wae durung tau dolan ana omahe Hendy. Dadi
akrabe ya mung ana kos-kosan wae.

Panggresahe Weny, "Aku iki ya kebangeten wis kekancan suwe
kok ya nganti tekan seprene durung ngerti omahe Hendy. Mula kebeneran
banget kanthi layang iki aku bakal ngerti omahe Hendy senajan ta aku
kudu takon-takon."

kakak

Telung dina candhake tenan Hendy mbatalake kekarepane.
Hendy kepengin mulih. Tekan ngarep omah, Hendy jumangkah alon-
alon mlebu plataran sajak ora kepenak atine. Hendy mandheg ana ing
ngarep lawang lan banjur thothok lawang ora ana wangsulan. Swasana
isih sepi ora ana apa-apa. Alon-alon Hendy mbukak lawang kang ora
dikunci.

“Asalamualaikum,” pambengoke Hendy.

“Waalaikumsalam.” swara alon keprungu saka peturone ibune.

Hendy mlaku sajak kesusu tumuju peturone ibune kang lagi
sareyan. Ibune Hendy katon sepuh banget, kuru, mripate cekung,
praupane pucet. |

“Tbuuuu ...!” pambengoke Hendy karo ngruket ibune.

“Anakku, Hendy," ngono swara kang kawetu ana lambe kang
kedher iku. Handy banjur lungguh ana peturone ibune.

“Tbu gerah menapa?”

